
amaqebengwana

Izandi (ukuqwalasela kwakhona)

bh, hl, kh, kw, lw, mb, nc, nd, ng, nt, ny, nz, ph,
sh, th, ty
Izandi
qh (uqhuqha, nokuqhuqha, yesiqholo, uqhubeka)
sw (iswekile, weswekile, ebusweni, ukuvaswa, iiswiti)
ntl (intlama, lentlama, obuntlama, intle)

Igama elitsha amabaliqhele (ukuqwalasela kwakhona)

kodwa
Amagama amatsha amabawaqhele

i zandla

imvuthuluka

Umakhulu,  nam  nomhlobo  wam  siza
kubhaka  amaqebengwana.  Iza  kubukela !

Umakhulu  ubasa  isitovu  ukuze  sibe  shushu.
Sivasa  izandla.  Sikulungele  ukubhaka!

Umakhulu  usibonisa  umlinganiselo
womgubo ekomityini.  Udibanisa  umgubo
wokunyusa  intlama kunye  netyuwa.
Undibonisa  ukuhluza  umxube  wezi 
zithako  esityeni.

Umakhulu  uqhuqha  amaqanda amabini
awagalele  kumxube.  Ngocoselelo,  umhlobo
uKolo  ugalela  iswekile,  mna  ndigalele  ubisi
neoli.  Umakhulu  ugalela  itispuni  yesiqholo
ivanila.  Mmm,  inuka  kamnandi !



Umakhulu  uqhuqha  umxube  wezithako.
Mna  noKolo  siqaba  iipani  esiza  kubhakela
kuzo  ngamafutha.  Umakhulu  uqhubeka
nokuqhuqha  kuba  ufuna  intlama  igude 
ibe lula.  Ilungile  intlama,  intle !

Umakhulu  usibonisa  ukugalela
umlinganiselo  wecephe  lentlama
kwisikhongozelo  ngasinye  kwiipani  zethu.

Umakhulu  ufaka  iipani  esitovini.
Usibona  sikhotha  amacephe, 
‘Makhulu,  masime  ngokuvasa  izitya !’ 

Umakhulu  uyahleka  ubona  intlama
ebusweni  bethu,  ‘Kodwa  ubuso  benu 
bona  buyafuna  ukuvaswa!’

Sincedisa  umakhulu  ukucoca.

Alungile !  Umakhulu  ufaka  izandla
zokuthintela  ukhupha  iipani  ezishushu.
Uzibeka  phezu  kwesitovu  ukuze  ziphole.

Mna  ndenza  umxube  weswekile  emhlophe
namanzi.  Umakhulu  undilungiselele
imilinganiselo.



Lixesha  lokuhombisa  amaqebengwana!
Siqaba  amaqebengwana  ngomxube
weswekile  obuntlama.  Sithi  sa  sa  iiswiti,
imvuthuluka  emibala-bala  neebholana
ezikhazimlayo!

Ngamaqebengwana  etheko  lokuzalwa
likamakhulu  ngomso!

Umsebenzi  

Funda ulandele iresiphi yokwenza amaqebengwana.

Iresiphi  yamaqebengwana
ULUDWE  LWEZITHAKO (yenza angama-24)

• ikomityi  ezi-2  zomgubo
• itispuni  ezi-2  zomgubo  wokunyusa  intlama
• itispuni  esisi-½  yetyuwa
• amaqanda  ama-2
• ikomityi  e-1  yeswekile
• isi-½  sekomityi  yobisi
• isi-½  sekomityi  yeoli
• itispuni  e-1  yesiqholo  ivanila

UCWANGCISO
1. Hluza  ndawonye  umgubo,  umgubo

wokunyusa  intlama  netyuwa.
2. Qhuqha  amaqanda  ugalele  kumxube.
3. Galela  iswekile,  ubisi,  ioli  nesiqholo  ivanila.
4. Qhuqha  udibanisa  umxube  ide  intlama

igude  ibe  lula.
5. Galela  icephe  necephe  lentlama

kwisikhongozelo  ngasinye  sepani.
6. Bhaka  imizuzu  eli-15  kwiqondo  i-180

lobushushu.

Iresiphi  yomxube  weswekile  emhlophe
(amaqebengwana  angama-24)

• ikomityi  e-1½  yeswekile  emhlophe
• amacephe  ama-3  amanzi

I-Vula Bula yinkqubo eyodwa kuba iveliswe kwisiseko solwimi ngalunye kwiilwimi 
zeemvelo zoMzantsi Afrika. Inkqubo iyilwe ngononophelo, ivumelana ingqinelana 
kananjalo nokukhula kolwimi endalweni kwakunye neemfuneko ezingundoqo

zobuchule bokufunda nokubhala ulwimi.

Iincwadana zebanga zibonelela ngamathuba amaninzi okuqhelanisa amaqela,
okhokelwayo, isibini nozimeleyo ukufunda ukuguqula umbhalo ofihlakeleyo wesandi/
ubugcisa bokwazi ukubiza ufunde igama ngokubona into. Izivakalisi ezakhiwe
lula nacacileyo nesigama esiqhelekileyo zenza inkqubela nokufunda kukhawuleze.

Imizekeliso enomtsalane, ecacileyo nenenkcazo epheleleyo yenza kube lula ukuqonda.

Hayi!
Vula vala
Baleka!
Lala
Bala
Coca
Zoba usike
Mamela

Jika
Utata usele nosana
Umnikelo
Lelikabani eli vili?
Uhambo
Sebeza
Ekhaya

Ncedani!
Yophukile ifestile
Uphi uZinzi?
Sityiwe isonka
Sidlala undize
Izinyo

Evenkileni yempahla
Umnqathe omkhulukazi
Ibali lobugqi
Gcinela ingomso
Isuphu yelitye

Idabi lomoya nelanga
Umvundla nofudo
Ingonyama nempuku
Ukubhaka nomakhulu
Edolophini
UMzantsi Afrika ngowethu 

